
Drejtuar : Drejtorit té Drejtorisé Rajonale té Kufirit dhe Migracionit
Z. Nuri LOCA
Durrés

| nderuar Zoti Loca,

Institucioni i Avokatit t& Popullit, bazuar né nenin 19/1 té ligjit nr. 8454, daté
04.02.1999, “Pér Avokatin e Popullit”, i ndryshuar, ku parashikohet se:

“Avokati i Popullit apo personat e autorizuar prej tij kané té drejté té hyjné né
¢cdo kohé, pa kufizim e pa autorizim paraprak, por duke véné né dijeni titullarin e
institucionit, né té gjitha institucionet e administratés publike, né burgje, né vende ku
policia ose prokuroria mbajné persona té shogéruar, té ndaluar apo té arrestuar, (té
paraburgosurit), né reparte apo institucione shtetérore, spitale psikiatrike, né azile, né
shtépi fémije, si dhe né ¢do vend tjetér kur ka té dhéna dhe ¢gmon se ekziston mundésia
e shkeljes sé té drejtave dhe lirive té njeriut.

Hyrja né té gjitha mjediset e mésipérme mund té béhet si pér té hetuar njé
ankesé, njé kérkeseé ose njoftim té caktuar, ashtu edhe me nismén e Avokatit té Popullit
pér géllime inspektimi apo studimi. Avokati i Popullit né kéto raste mund té marré takim,
té bisedojé né ményré konfidenciale e pa praniné e personave zyrtaré me cilindo
person gé ndodhet apo mbahet né kéto mjedise.

Cdo lloj korrespondence e kétyre personave me Avokatin e Popullit nuk duhet
té pengohet ose té kontrollohet”.

Né datén 03.11.2014 nga ora 14.30 - 16.30 njé grup i pérbéré nga
Nd/komisionerét e Seksionit té Vecanté Sotirag Nushi dhe Petrit Azemaj inspektoi
Drejtoriné Rajonale té Kufirit dhe Migracionit Durrés dhe Stacionin e Policisé Kufitare
dhe Migracionit né Portin e Durrésit.

Inspektimi kishte si géllim verifikimin e respektimit té té drejtave té gqytetaréve
shqiptaré e té huaj gé hyjné e dalin né Portin e Durrésit, té personave té kthyer nga
policité e vendeve té tjera (depértiv e inad), té kushteve t& géndrimit té tyre,
monitorimin e sjellies sé punonjésve té policiseé me qytetarét, si dhe verifikimin e
zbatimit t& Rekomandimit t& Avokatit t& Popullit pér “Shpallien e pavlefshmérisé
absolute t& Urdhrit t& Drejtorit t& Pérgjithshém té Policisé sé Shtetit Nr. 49, daté
10.01.2014 “Pér shlyerjen e detyrimeve té pa paguara né Pikat e Kalimit Kufitar nga
shtetasit shqiptaré té cilét udhétojné jashté vendit me automjete”.

Grupi i inspektimit mori informacionin e nevojshém pér kryerjen e detyrés nga
drejtuesit e kétyre organeve, punonjésit e policisé, disa qytetaré té huaj, si dhe u njoh
me dokumentacionin pérkatés.

Ambientet e géndrimit té shtetasve té kthyer nga policité e vendeve té
tjera dhe e shtetasve té huaj gé hyjné me dokumentacion té parregulit:

Né kéto organe té policisé kthehen né ményré té heré pas hershme nga policité
e vendeve té tjera shtetas shqiptaré numri i té ciléve shkon deri né 6 persona né dité.
Ndérkohé shogérohen edhe pérsona té huaj gé vijné né kété port me dokumentacion
té parregullt si dhe shtetas shgqiptaré té ciléve u refuzohet dalja jashté teritorit té
Republikés sé Shqipérisé.

Pér kété kategori personash né Drejtoriné Rajonale té Policisé Kufitare dhe
Migracionit Durrés jané pérshtatur dy ambiente géndrimi, njéri &shté pér personat e
rritur té gjinisé meshkuj, Eshté me hapésiré té mjaftueshme, me ndrigim té ploté natyral
e artificial dhe kushte normale pér géndrimin e gytetaréve ulur né 11 karrige.

Ndérsa ambienti tjetér, i cili pérdoret pér akomodimin e femrave dhe té
familjaréve té rikthyer, éshté me hapésiré té mjaftueshme, me ndrigim té ploté natyral
e artificial dhe kushte normale pér géndrim, i pajisur me njé divané dhe dy kolltuké, si
dhe njé tualet me kushte normale.

Gjithashtu né kété drejtori kishte edhe dy dhoma sigurimi nga té cilat njéra e
pérdorshme, me sipérfage rreth 10 m2, me ajrim e ndri¢cim, por nuk kishte orendi
(karrige apo stola té fiksuar né dysheme) pér géndrimin ulur té gytetaréve qé mbahen
aty. Prané késaj dhome ishte edhe njé tualet me kushte normale.

Ndérsa né Stacionin e Policisé Kufitare dhe Migracionit né Portin Durrés kishte
dy ambiente me kushte komode ku géndronin pér pak kohé shtetasit shqiptaré té
kthyer nga policité e vendeve té tjera, shtetasit e huaj qé hyjné me dokumentacion té
parregullt né vendin toné, si dhe shtetasit shqiptaré ndaj té ciléve pér arsye ligjore
vendoset refuzimi pér té dalé jashté shtetit.

Regjistri i personave té shoqéruar:

Personat e rikthyer dhe té shogéruar né kéto organe regjistrohen né sistemin
TIMS dhe regjistrin e pérkatés, si dhe intervistohen té gjithé nga punonjésit e policisé.
Ndérkohé ndaj tyre béhen edhe verifikime népérmjet organeve té policisé sipas
vendbanimit pérkatés. Sipas, punonjésve té policisé, koha e géndrimit né komisariat e
kétyre personave shkonte deri né 3- 4 oré.

Nga punonjésit e policisé u informuam se, pér komunikimin e tyre me shtetasit
e huaj siguroheshin pérkthyes dhe kur ishte e nevojshme edhe avokat mbrojtés pa
pagesé.

Regjistri i evidentimit té t& dhé&nave té personave té shogéruar éshté i modelit
té vjetér. Ai nuk éshté konform kérkesave té pércaktuara né Ligjin Nr. 9749, dt.
04.06.2007 “Pér Policiné e Shtetit”, pasi né té nuk jané hapur té gjitha rubrikat ku duhet
té pasqyrohen té dhéna pér personat e shoqéruar. Né rubrikén “arsyet e shogérimit” u
konstatua se ato ishin pér “identifikim” e cila éshté njé arsye e pérgjithshme dhe jo e
specifikuar pér ¢do rast konkret. Sipas punonjésve té policisé kjo ndodh pér shkak té
mungesés sé hapésirés sé nevojshme né kolonén pérkatése.

Sjellja e punonjésve té policisé gjaté komunikimit me qytetarét:

Gjaté kohés sé inspektimit né kéto organe nuk u gjeté asnjé gytetaré i huaj ose
vendas i shogéruar né ambientet e pérshkruara mé sipér. Gjithashtu né ambientet e



hyrjes dhe daljes sé gytetaréve né kété Piké té Kalimit Kufitar nuk u gjetén gytetaré
sepse oraret e nisjes dhe té mbérritjes sé trageteve ishin né méngjes dhe né darké.

Ndérkohé gjaté késaj kohé grupi i inspektimit pati mundésiné e monitorimit té
sjelljes sé punonjésve té policisé gjaté komunikimit me disa shtetas té huaj, punonjés
té ekuipazheve té trageteve gé ishin ankoruar né kété port. Nga monitorimi dhe pyetja
e disave prej tyre u konstatua se punonjésit e policisé komunikonin né ményré korrekte
dhe me etiké me ta duke i trajtuar me respekt e dinjitet. Ne gjykojmé se kjo ményré
sjelljeje e punonjésve té policisé jo vetém qé éshté njé detyrim ligjor, por ndékohé ajo
rrit imazhin dhe prestigjin e organit té Policisé sé Shtetit Shqgiptar né publik dhe ndaj
shtetasve té huaj, si dhe besimin e gytetaréve vendas e té huaj ndaj kétij organi té
administratés publike.

Pér sa mé sipér dhe me géllim zgjidhjen e problemeve té konstatuara gjaté kétij
inspektimi, bazuar né pikén 3 té nenit 63 té Kushtetutés ku thuhet se: “Avokati i Popullit
ka té drejté té béjé rekomandime dhe té propozojé masa kur véren shkelje té té
drejtave dhe lirive té njeriut nga administrata publike” dhe né bazé té nenit 21/b té Ligjit
Nr.8454 dt.04.02.1999 “Pér Avokatin e Popullit’, i ndryshuar, ku pércaktohet se:
“Avokati i Popullit paraget rekomandime pér vénien né vend té sé drejtés sé shkelur
tek organi administrativ, gé, sipas tij ka shkaktuar shkelje té té drejtave dhe lirive”,

REKOMANDOJME:

1. Marrjen e masave té nevojshme pér vendosjen e disa karrigeve apo té
ndonjé stoli té fiksuar né dysheme né dhonén e sigurisé né Drejtoriné Rajonale té
Policisé Kufitare dhe Migracionit Durrés.

2. Vendosjen menjéheré té regjistrit té ri pér evidentimit e té dhénave té
personave té shogéruar dhe plotésimin me pérgjegjési té rubrikave té tij duke i dhéné
njé réndési té vecanté njoftimit té familjaréve, té aférmve apo personit gé i shogéruari
beson, orés sé njoftimit té tyre, emrit té té njoftuarit dhe numrit té telefonit té tij.

Pér géndrimin dhe masat gé do merrni né zbatim té kétij rekomandimi, té vihemi
né dijeni brenda afatit 30 ditoré, sipas nenit 22 té Ligjit Nr. 8454 dt.04.02.1999 “Pér
Avokatin e Popullit ”.

Duke besuar né mirékuptimin dhe bashképunimin tuaj,

KOMISIONERI

Arben SHKEMBI



